
చెలికాఁడ, మెచ్చు నీకున్

గలదని నను మదనసేనకడకును నతఁడున్.



	 







	గీ.	
ఏఁగి పుష్పగంధి యిందీవరేక్షణ

చదువ నాడఁ బాడఁ జతుర యనఁగ

దగిలి చూడఁ బంపె ధనదత్తుఁ డనవుడు

మొరటు మాటలకును ముదముఁ బొంది.



	 







	సీ.	
అతి సన్మానించి యర్ధాసనమునకుఁ

                   జేరంగ దీసి పైఁజేయి వైచి

కర్పూరతాంబూలగంధపుష్పాదులు

                   నయమార నిచ్చి లేనగవెలర్పఁ

దనముద్దుపట్టిముందటఁ బెట్టి యిబ్బాల

                   తగునయ్య, ధనపాలతనయునికిని

నతనికిఁగాక యీయరవిందలోచన

                   యితరమానవులకు నేల నబ్బు

ననిన నిల్వెఁడర్థ మడిగిన నొడఁబడు

మనుచు నంపె నన్ను నతివ, యిపుడు

యడుగు మేమియర్థ? మతనికి నిమ్మేలు

వార్త వేగఁ జెప్పవలయు ననిన.

		 ఈ పేజీలో చివరి మార్పు 7 మార్చి 2022న 08:38కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

